
ABSTRAK

Penyelidikan ini bertujuan mengetahui tentang kepuasan kerja dan komitmen

terhadap organisasi oleh para pengawal keselamatan, Unit Keselamatan, JPM.

Penyelidikan ini menguji perbezaan, hubungan dan pengaruh kepuasan kerja dengan
komitmen terhadap organisasi. Pembolehubah kepuasan kerja seperti keadaan pekerjaan,
peluang kenaikan pangkat, suasana kerja, gaji, rakan sekerja dan penyeliaan

dibandingkan dengan komitmen terhadap organisasi.

Kajian ini menggunakan soal selidik faktor kepuasan kerja berdasarkan Job Description
Index (JDI) yang dibangunkan oleh Smith et. al. (1969) dan soal selidik komitmen
terhadap organisasi berdasarkan Organizational Commitment Questionaire (OCQ) yang
dibangunkan oleh Mowday et. al. (1979). Sejumlah 115 responden dari Unit

Keselamatan, JPM dipilih melalui pendekatan Sample Random Sampling.

Data penyelidikan dikutip, diuji dan dianalisa melalui statistik deskriptif dan inferenst
dengan Ujian-t (+-7esf), ANOVA Sehala, Korelasi Pearson-r serta Regresi Linear. Hasil
kajian menunjukkan tiada perbezaan signifikan komitmen terhadap organisasi
berdasarkan ciri demografi. Hasil kajian juga menunjukkan kepuasan kerja mempunyai
hubungan positif signifikan dengan komitmen terhadap organisasi. Kepuasan intrinsik

mempunyai pengaruh lebih tinggi kepada komitmen berbanding kepuasan ekstrinsik.

Hasil penyelidikan, beberapa cadangan penambahbaikan akan dikemukakan kepada
Pihak Pengurusan Atasan JPM bagi meningkatkan tahap komitmen kerja para pengawal

keselamatan, Unit Keselamatan Jabatan Perdana Menteri, Putrajaya ini.

ABSTRACT

This research was aimed to identify job satisfaction and organizational commitment

among the security guards of Security Unit, Prime Minister’s Department (JPM).

The research focused on the differences, relationships and influences of job satisfaction
towards organizational commitment among the respondent. The variables used in this
research are the dimensions of job satisfaction such as work situation, promotion, work
environment, pays, peers, and supervision. This research was conducted —using
questionnaires of Job Description Index (JDI) developed by Smith et. al. (1969) and the
Organizational Commitment Questionnaires (OCQ) developed by Mowday et. al. (1979).
About 115 respondents was involved in this research, selected through sample random
sampling. The data collected were analyzed and tested using statistical descriptives and

inferences using t-Test, One Way ANOVA, Pearson Correlation, and Linear Regression.

The findings indicated that the job satisfaction have a strong positive significant relation
with the organizational commitment. The findings also indicated that intrinsic
satisfaction had stronger influence than extrinsic satisfaction among the respondent.
There are no significant differences of demographical aspect in relation to organizational

commitment among the respondent.

Based on the research findings, recommendations for the enhancement and improvement
of job satisfaction in relation to organizational commitment of the security guards
personnel will be forwarded for the consideration of Prime Minister’s Department higher

authority.

BAB 1.

PENDAHULUAN

1.1. PENGENALAN

 Kompleks Jabatan Perdana Menteri (JPM) adalah merupakan pejabat utama kerajaan
pusat yang bertempat di Pusat Pentadbiran Kerajaan Persekutuan, Wilayah Persekutuan
Putrajaya. Sebagai salah satu pejabat utama didalam pentadbiran kerajaan dan juga
tempat rasmi bekerja Pemimpin Tertinggi Kerajaan Malaysia, maka Kompleks Jabatan
Perdana Menteri telah diwartakan sebagai kawasan larangan dan tempat larangan

dibawah Akta Kawasan Larangan dan Tempat Larangan 1959 pada 13 April Tahun 2000.

Jabatan Perdana Menteri bertempat di Parcel A dan di Parcel B, Kompleks Pentadbiran
Kerajaan Persekutuan, Putrajaya ini merupakan pejabat yang sangat penting dan sensitif
dalam konteks dan suasana pengurusan dan pentadbiran kerajaan, maka perlulah ada
kawalan keselamatan diadakan dan ditempatkan bagi mengawal keselamatan dari
sebarang pencerobohan serta ancaman keselamatan samada dari dalaman atau luaran
yang boleh menjejaskan imej, kredibiliti dan keadaan yang boleh menyebabkan

kesusahan kepada pentadbiran kerajaan.

Unit Keselamatan JPM ini telah ditubuhkan sebelum Jabatan Perdana Menteri yang
terletak di Kuala Lumpur di pindahkan ke penempatan baru di Kompleks Pentadbiran
Kerajaan Persekutuan, Putrajaya. Para pengawal di Unit Keselamatan berperanan penting

bagi menentukan bahawa tugas dan tanggungjawab kawalan dan keselamatan

